
   Шартламаччĕ, сивĕччĕ.

Кайма тухаттăм.

Каялла килме ĕмĕтленсе,

Паллă хăвараттăм.

Шартламаччĕ, сивĕччĕ.

Çула çавах тупаттăм.



Шартламаччĕ, сивĕччĕ.

Пыма тухаттăм.

Анне патне çитес тесе

Чуна параттăм.

Шартламаччĕ, сивĕччĕ,

Çавах пырса кураттăм.



Вăхăт иртрĕ, вăхăт иртрĕ,

Çав паллăсем ăçта-ши?

Пырас пулсан, тухас пулсан,

Çула тупса пулĕ-ши?



Вăхăт иртрĕ, вăхăт иртрĕ,

Анне кĕтни ăçта-ши?

Çитес пулсан, кĕрес пулсан,

«Хĕрĕм» текен пулĕ-ши?

  